
Description automatically generated]Cynnig ar gyfer y Cefnfor (Cyngor Arfordirol, Cymru) 
Datganiad Adferiad y Cefnfor gan Lywodraeth Leol 
Cynnig enghreifftiol i gynorthwyo awdurdodau lleol i chwarae eu rhan yn sicrhau cefnfor glân, iach a chynhyrchiol a’r holl fuddion economaidd, iechyd a llesiant a ddaw yn sgîl hynny.   
Beth yw’r Cynnig ar gyfer y Cefnfor?
Mae awdurdodau lleol yn gweithio’n galed i sicrhau dyfodol disgleiriach i’r cymunedau rydym ni’n eu gwasanaethau. Rydym ni’n gweithio i roi hwb i’r economi leol, gwella iechyd a llesiant y gymuned a diogelu a chyfoethogi bioamrywiaeth lleol. Gwyddwn fod iechyd, llesiant a ffyniant cymunedau arfordirol, aberol a morol yn dibynnu ar amgylchedd morol glân, iach a chynhyrchiol – ac eto rydym ni’n ystyried y materion hyn ar wahân yn rhy aml, yn hytrach na meddwl am hyn mewn modd cydlynus.  
Wedi’i ddatblygu gan arbenigwyr arweiniol ym maes y cefnfor, lluniwyd y Cynnig ar gyfer y Cefnfor i alluogi awdurdodau lleol i fynd i’r afael â’u huchelgeisiau a allai fod yn cystadlu yn erbyn ei gilydd, sef datblygu economaidd, iechyd a llesiant y gymuned ac amgylchedd morol iach mewn modd mwy cyfannol. Nod y cynnig yw cynorthwyo cynghorau a’r cymunedau rydym ni’n eu gwasanaethu i “feddwl am y cefnfor” a sicrhau bod datblygu’r economi las yn cyflawni adferiad ein cefnfor a lleihau anghydraddoldeb cymdeithasol ac economaidd yn ein cymunedau arfordirol, aberol a morwrol.  
Nod y cynnig yw cynorthwyo cynghorau i wreiddio’r ffordd newydd hon o feddwl ar y lefelau uchaf wrth wneud penderfyniadau’n lleol, fel nad yw’n gyfrifoldeb un tîm, ond yn hytrach yn gyfrifoldeb i’r cyngor cyfan. Mae cynghorau ar bob haen yng Nghymru a Lloegr, ynghyd â’r Gymdeithas Llywodraeth Leol, wedi datgan angen brys am adferiad y cefnfor gan ddefnyddio Cynnig ar gyfer y Cefnfor a addaswyd i amgylchiadau lleol. Edrychwch ar y wefan: Motion for the Ocean (gweler Atodiad I). Edrychwn ymlaen i weld pa gyngor fydd y nesaf.  
Pam ei bod yn bwysig i gynghorau bleidleisio o blaid Cynnig ar gyfer y Cefnfor? 
Rydym ni’n cydnabod bod ein cefnfor a’r hinsawdd mewn argyfwng a bod y cymunedau rydym ni’n eu gwasanaethu ar y rheng flaen o ran hyn. Mae cefnfor mewn argyfwng yn newyddion drwg i’n hinsawdd ac i’n diwydiannau pysgota, twristiaeth a morol ac i iechyd, llesiant a ffyniant sefydlog ein cymunedau arfordirol, aberol a morol. Mae llawer o gyfleoedd ar gyfer datblygiad economaidd yr amgylchedd morol, ond rhaid harneisio’r rhain mewn modd atgynhyrchiol yn hytrach na mewn modd niweidiol.  
Byddai cyflawni’r addewidion a nodir yn y Cynnig ar gyfer y Cefnfor yn creu swyddi a chyfleoedd newydd, creu economïau arfordirol mwy gwydn a phobl hapusach ac iachach, yn ogystal ag amgylchedd naturiol glanach, iachach a mwy cynhyrchiol. Mae cefnfor iach yn gynghreiriad hanfodol yn ein brwydr yn erbyn newid hinsawdd a gallai carbon glas chwarae rhan hanfodol yn ein helpu i gyflawni ein targedau sero net. 
Dylid ystyried y Cynnig ar gyfer y Cefnfor enghreifftiol i gynghorau yng Nghymru fel templed i’w addasu i weddu i amgylchiadau lleol. Rydym yn annog cynghorau lleol i addasu’r addewidion a’r geiriad, gyda’r rhybudd na ddylid lleihau’r uchelgais. Rydym ni’n fodlon rhoi cymorth gyda’r broses hon. Os hoffech gael unrhyw gymorth, cysylltwch â: Beccy1 | Pamela2 | Emily3 | Nicola4 |  Grace5
‘Cynnig ar gyfer y Cefnfor’ enghreifftiol i Awdurdodau Lleol Arfordirol Cymru 

Mae’r Cyngor hwn yn datgan angen brys am Adferiad y Cefnfor. 
Rydym yn cydnabod fod arnom angen adferiad y cefnfor i fodloni ein targedau carbon sero net, ac mae arnom ni angen carbon sero net i adfer ein cefnor.  
Mae’r Cyngor hwn yn addunedu i wneud yr isod: 
1. Cyflwyno adroddiad i’r Cyngor Llawn cyn pen [12] mis ynghylch y gweithredoedd a’r prosiectau a fydd yn dechrau’r broses o adfer y cefnfor yn [ARDAL Y CYNGOR]. 

2. Cynnwys adferiad y cefnfor fel elfen graidd yn yr holl benderfyniadau a chynlluniau strategol, cyllidebau, y broses gaffael a’r modd mae’r Cyngor yn gwneud penderfyniadau (yn enwedig o ran polisi cynllunio, adfywio, sgiliau a pholisi economaidd), gan sicrhau bod hyn yn cyd-fynd â gofynion lliniaru ac addasiadau newid hinsawdd, ac ystyried datrysiadau wedi’u seilio ar y cefnfor yn ein taith tuag at ddyfodol carbon niwtral a gwydn o ran yr hinsawdd.  

3. Sicrhau bod cynllunio lleol yn cefnogi adferiad y cefnfor, gan weithio’n agos â Chyfoeth Naturiol Cymru i wreiddio cysylltiadau cryf rhwng y Cynllun Datblygu Lleol a’r Datganiad Ardal Forol i gefnogi adferiad y cefnfor.  

4. Sicrhau bod ein strategaethau natur, bioamrywiaeth a hinsawdd, megis gweithredu’r Cynllun Gweithredu Adferiad Natur yn lleol, yn cydnabod sut mae tir ac afonydd yn gysylltiedig â, ac yn effeithio ar y cefnfor, ac ymdrechu i gefnogi adferiad y cefnfor drwy ddull ‘o’r ffynhonnnell i’r môr’.  

5. Gweithio gyda phartneriaid yn lleol ac yn genedlaethol i sicrhau gwella ansawdd dŵr a chynyddu cynaliadwyedd yn y diwydiannau morol, a datblygu economi las gynaliadwy a theg sy’n cyflawni adferiad y cefnfor a Chymru lewyrchus sy’n ystyried cenedlaethau’r dyfodol.  

6. Cynyddu llythrennedd cefnforol a dinasyddiaeth forol yn [ARDAL Y CYNGOR], yn cynnwys: 
a. Gweithredu ‘Y Môr a Ni’ yn lleol – fframwaith ar gyfer Llythrennedd Forol yng Nghymru 
b. Sicrhau bod yr holl ddisgyblion ysgol yn cael y cyfle i gael profiad uniongyrchol o’r cefnfor cyn gadael yr ysgol gynradd – gan ymdrechu i gynnwys plant sy’n cael eu haddysgu gartref 
c. Hyrwyddo mynediad cynaliadwy a theg i’r cefnfor drwy brofiadau ffisegol a digidol i’r holl drigolion.  
d. Defnyddio’r gweithredoedd hyn i wreiddio dealltwriaeth o’r dull ‘o’r ffynhonnell i’r môr’ a sut mae’r holl bobl, ble bynnag maen nhw’n byw, yn effeithio ar ac yn cael eu heffeithio gan iechyd y cefnfor.  

7. Defnyddio gwefan y Cyngor a sianelau cyfathrebu eraill i roi diweddariadau am y cynnydd o ran adferiad y cefnfor, a chyfeirio at gyfleoedd datblygu llythrennedd cefnforol ac addunedau dinasyddiaeth forol.  

8. Ysgrifennu i’r Senedd yn gofyn iddi roi’r cefnfor mewn sefyllfa adferiad net erbyn 2030 drwy: 

a) Sicrhau bod gan Cyfoeth Naturiol Cymru yr adnoddau a’r gallu sydd ei angen i ymchwilio a monitro’n effeithiol yr ardaloedd morol gwarchodedig cyfredol ac yn y dyfodol, a bod Llywodraeth Cymru’n pennu ac yn gorfodi lefelau pysgota priodol sy’n cefnogi economïau lleol ac yn cyflwyno cynaliadweydd amgylcheddol. 

b) Gweithio â chymunedau arfodirol, aberol a morol i sicrhau y gweithredir y Cynllun Morol yn strategol i sicrhau deilliannau cynaliadwy a theg wrth greu lleoedd yn lleol.  

c) Dynodi cyfrifoldeb am gymunedau arfordirol i Weinidog, a allai ddarparu’r trosolwg strategol sydd ei angen i integreiddio gweithio trawsadrannol i gefnogi’r newid cyfannol er budd cymunedau a natur.  

d) Cefnogi rhoi’r fframwaith Y Môr a Ni ar waith yn lleol ac yn genedlaethol. 

e) Cyflawni’r uchelgais i atal llygredd plastig yn y ffynhonnell drwy gryfhau’r rheoliadau ynghylch defnyddio cynhyrchion plastig untro a phennu safonau ar gyfer hidlwyr dal microffibrau i sicrhau bod yr holl beiriannau golchi dillad newydd, domestig a masnachol, yn cynnwys hidlydd sy’n dal canran uchel y microffibrau a gynhyrchir wrth olchi dillad a chefnogi’r datrysiadau sydd eu hangen i fynd i’r afael â’r bygythiad sy’n deillio o safleoedd tirlenwi hanesyddol mewn mannau arfordirol.   

f) Gwella ansawdd dŵr ein hafonydd, ein haberoedd a’n harfordir sy’n mynd i’r cefnor er budd natur ac iechyd a llesiant holl drigolion y Deyrnas Unedig, yn cynnwys drwy atal y llygredd rheolaidd i’n hanfonydd a’n moroedd.   

g) A drwy wrando ar gyngor gwyddonol morol a chymdeithasol er mwyn diweddaru’r polisi morol, y Cynllun Morol, Datganiadau Ardal Morol a’r polisi pysgodfeydd a fydd:  

i. Yn galluogi ecosystemau morol i adfer yn hytrach na rheoli cynefinoedd wedi dirwyio neu addasu yn eu cyflwr gwaelach. 

ii. Mabwysiadu dull cyfannol ble mae cadwraeth forol, ynni, diwydiannau morwrol, rheoli llifogydd ac erydiad arfordirol, addasiadau i’r hinsawdd a’r sector pysgodfeydd yn cael eu hystyried fel elfennau wedi’u cyd-gysylltu yn hytrach nag yn cystadlu yn erbyn ei gilydd i gyflawni ffyniant.  

iii. Cwblhau’r broses dynodi Parth Cadwraeth Forol a datblygu dull doethach o reoli iechyd y cefnfor cyfan sy’n symud y tu hwnt i Ardaloedd Morol Gwarchodedig ac yn galluogi gwneud cysylltiadau ar draws sectorau tuag at sicrhau cynaliadwyedd.  

iv. Sefydlu gwell prosesau i ddeall buddion adferiad y cefnfor, gan sicrhau nad oes unrhyw amheuon ynghylch y cysylltiad rhwng hyn a bywydau, bywoliaethau a llesiant pobl.  



Geirfa 
Economi Las yw un sy’n defnyddio adnoddau’r cefnfor yn gynaliadwy neu hyd yn oed mewn modd adfywiol, tra’n gwella llesiant y gymuned a thegwch cymdeithasol. Nid yw’n weithgaredd morol neu’n weithgarwch economaidd morol neu’n “dwf glas” yn unig.   

Llythrennedd cefnforol yw pan fo unigolyn yn deall dylanwad y cefnfor arnyn nhw a’u dylanwad nhw ar y cefnfor. Er enghraifft, dealltwriaeth bod y cefnfor yn storio carbon a dealltwriaeth bod yr hyn maen nhw’n ei roi i lawr y draen yn medru effeithio ar iechyd y cefnfor. Gall hefyd gynnwys sut i fod yn ddinesydd morol gweithredol.  

Dinasyddiaeth forol yw ymarfer yr hawl i gymryd rhan yn y broses o weddnewid y berthynas rhwng bodau dynol a’r cefnfor er mwyn cynaliadwyedd. Mae hyn yn golygu cymryd cyfrifoldeb unigol a chyfrifoldeb ar y cyd i ystyried effeithiau’r unigolyn a chymdeithas ar y cefnfor; a gweithredu hawliau fel dinesydd morol e.e. ysgrifennu at Gynghorydd lleol yn gofyn iddo weithredu i sicrhau adferiad y cefnfor; neu hyrwyddo neu wneud newidiadau polisi’n lleol, yn genedlaethol neu’n rhyngwladol.  

Cyd-destun enghreifftiol 
Mae iechyd ein cefnfor yn annatod yn gysylltiedig â’n hinsawdd ac iechyd, llesiant a ffyniant pobl. Mae cefnfor iach yn hanfodol i reoleiddio’r hinsawdd byd-eang ac mae’n gynghreiriad hanfodol yn ein brwydr yn erbyn newid hinsawdd. Mae’r cefnfor yn amsugno mwy na 90% o’r gwres gormodol yn y system hinsawdd yn ogystal ag amsugno tua 20% o’r allyriadau carbon deuocsid (CO2) blynyddol a gynhyrchir gan weithgarwch dynol.   
Fodd bynnag, mae degawdau o ecsploetio morol anghyfrifol a llygredd wedi arwain at lefelau dirywiad arwyddocaol, ac mae hyn, ynghyd ag effeithiau andwyol ein hinsawdd newidiol ar ecosystemau morol, wedi arwain at gydnabyddiaeth genedlaethol a byd-eang fod cefnfor y byd mewn argyfwng. Nid yw cefnfor afiach yn amsugno nac yn storio carbon mor effeithiol â chefnfor iach, gan waethygu effeithiau’r argyfwng hinsawdd ymhellach.  
Mae asesiad Strategaeth Forol ddiweddar Llywodraeth y Deyrnas Unedig yn cadarnhau nad yw ein hamgylchedd morol yn iach. Mae cefnfor mewn argyfwng yn newyddion drwg i’n hansawdd, ac i’n diwydiannau pysgota a thwrsitiaeth ac i iechyd, llesiant a ffyniant ein cymunedau arfordirol.  
Yn [ARDAL Y CYNGOR], fel yng ngweddill y blaned, rydym ni’n gweld y cefnfor mewn argyfwng yn uniongyrchol. Mae lefel y stoc pysgod yn dirywio oherwydd gorbysgota a ganiatawyd a gorbysgota anghyfreithlon ac mae ansawdd gwael y dŵr yn effeithio ar fwyd y môr a nofio’n ddiogel. Mae ein traethau wedi’u gorchuddio mewn sbwriel ar adegau trai, llawer ohono’n blastig, er mai dim ond y canran lleiaf o’r sbwriel yn ein cefnforoedd yw hyn. Mae microblastigion wedi’u canfod ym mhob un o’n hamgylcheddau morol ac yng nghyrff llawer o rywogaethau, yn cynnwys pobl a’r rhwyogaethau pysgod rydym ni’n eu bwyta’n rheolaidd.   
Mae ein trigolion ar y rheng flaen o ran newid hinsawdd ac yn cael eu heffeithio’n anghyfrannol o’u cymharu â chymunedau mewndirol. Mae effaith yr argyfwng hinsawdd ar y cefnfor yn ddwys, o dymheredd y dŵr yn codi a newidiadau yng nghemeg y cefnfor, i newid yn lefel y môr a chynnydd mewn stormydd, yn cynnwys yn ein dyfroedd lleol. Mae hyn yn newid pa fwyd y môr sy’n cael ei ddal yn lleol, ac yn cyflymu erydiad ein morlin – sy’n cynyddu’r risg i seilwaith ac eiddo ac yn cynyddu’r perygl o lifogydd a difrod gan stormydd.  
Mae angen gweithredu ar frys i atal y newidiadau dinistriol hyn ac adfer iechyd ein cefnfor i’w alluogi i roi’r ystod lawn o fuddion, yn cynnwys rheoleiddio’r hinsawdd, storio carbon mewn cynefinoedd aberol, arfordirol a morol, amddiffyn yr arfordir, economi leol lewyrchus, hamdden diogel a glân a chymunedau arfordirol, aberol a morol iach. Rhaid i ni chwarae ein rhan yn adfer iechyd y cefnfor.  
Yn [ARDAL Y CYNGOR], mae’r cefnfor wrth graidd ein treftadaeth a’n heconomi, i’r arbenigwyr morol a morwrol, i’r miliynau o ymwelwyr sy’n dod i [ARDAL Y CYNGOR] i fwynhau gweld, clywed a theimlo’r cefnfor. Gall y cefnfor chwarae rhan hanfodol yn ein hadferiad economaidd ac mae’n rhaid i ni ymdrechu i ddatblygu economi las gynaliadwy a theg sy’n sicrhau adferiad y cefnfor a ffyninant lleol. Mae’n rhaid i ni sicrhau bod adferiad y cefnfor wedi’i wreiddio yn ein prosesau gwneud penderfyniadau, llunio polisi a phennu cyllidebau; yn ogystal â’i ystyried yn strategaethau a chynlluniau’r dyfodol, yn cynnwys y rhai sy’n ceisio gwella iechyd a llesiant ein trigolion.  
Ar hyn o bryd nid yw pawb yn meddu ar y cyfleoedd na’r modd i ddod i’r cefnfor i’w fwynhau. Hyd yn oed yn [ARDAL Y CYNGOR] mae pobl o bob oedran nad ydynt wedi profi llawenydd y cefnfor erioed. Mae profiad uniongyrchol o’r cefnfor yn hanfodol os yw pobl i’w hysgogi i chwarae eu rhan yn amddiffyn y cefnfor, p’un ai yw hynny drwy gael gwared o’u sbwriel mewn ffordd gyfrifol, ailgylchu’r hyn a allant neu wirfoddoli gyda mudiadau lleol ym maes cadwraeth y cefnfor. Mae helpu unigolion i ddatblygu eu llythrennedd gefnforol (y ddealltwriaeth o’r berthynas rhwng pobl a’r cefnfor) yn rhan hanfodol o’r cynnig hwn, yn ogystal â dinasyddiaeth forol yn unigol ac ar y cyd (hyrwyddo a galw am adferiad y cefnfor drwy newidiadau polisi lleol, cenedlaethol a rhyngwladol). 
Ni all awdurdodau lleol ddatrys argyfwng y cefnfor eu hunain, ond medrwn – ac mae’n rhaid i ni – chwarae ein rhan.  


Atodiad I
Y Cynghorau sydd wedi pasio Cynnig ar gyfer y Cefnfor erbyn mis Mawrth 2025, gyda dolen i eiriad eu cynnig (ble bo ar gael).  
	1. Cyngor Dinas Plymouth,        
22 Tachwedd 2021
1. Cyngor Tref Falmouth, 
10 Ionawr 2022
1. Cyngor De Tyneside, 
13 Ionawr 2022
1. Cyngor Dosbarth Gogledd Norfolk, 
9 Chwefror 2022
1. Cyngor Gogledd Dyfnaint, 
23 Chwefror 2022
1. Cyngor Sir Fynwy, 3 Mawrth 2022
1. Cyngor Plwyf Seaton gyda Slingley, 16 Mawrth 2022
1. Cyngor Tref Seaham, 
22 Mawrth 2022
1. Cyngor Dosbarth Torridge, 
11 Ebrill 2022
1. Cyngor Dinas Portsmouth, 
17 Mai 2022
1. Cyngor Sir Dyfnaint, 
27 Mai 2022
1. Cyngor Tref Blandford Forum, 25 Gorffennaf 2022
1. Cyngor Dosbarth Teignbridge, 
26 Gorffennaf 2022
1. Cyngor Blackpool, 
20 Tachwedd 2022
1. Cyngor Ynys Wyth, 
19 Gorffennaf 2023
1. Cyngor Dinas Canterbury, 
20 Gorffennaf 2023
1. Cyngor Gogledd Gwlad yr Haf, 
19 Medi 2023
	1. Cyngor Bwrdeistref Havant, 
20 Medi 2023
1. Cyngor Dinas Norwich, 
26 Medi 2023
1. Cyngor Dosbarth Newark a Sherwood, 17 Hydref 2023
1. Cyngor Dosbarth Lewes, 
20 Tachwedd 2023
1. Cyngor Cernyw, 
28 Tachwedd 2023
1. Cyngor Dinas Nottingham, 
15 Ionawr 2024
1. Cyngor Plwyf Colwick, 
16 Ionawr 2024
1. Cyngor Bwrdeistref Worthing, 
6 Chwefror 2024
1. Cyngor Tref Walmer, 
7 Chwefror 2024 
1. Cyngor Bwrdeistref Stafford, 
27 Chwefror 2024
1. Cyngor Plwyf Brandon a Byshottles, 15 Mawrth 2024
1. Cyngor Dosbarth Fforest Dean, 30 Mai 2024
1. Cyngor Tref Swanage, 
22 Gorffennaf 2024
1. Cyngor Bwrdeistref Gosport,
16 Hydref 2024
1. Cyngor Dosbarth Dwyrain  Lindsey, 
18 Tachwedd 2024
1. Cyngor Bwrdeistref Boston, 
18 Tachwedd 2024
1. Cyngor Dosbarth De Holland, 18 Tachwedd 2024



Yn ogystal â chynghorau lleol, gwnaeth y Gymdeithas Llywodraeth Leol  ddatgan Cynngir ar gyfer y Cefnfor ar 29 Medi 2022. 

Description automatically generated]Cefnogir y Cynnig ar gyfer y Cefnfor drwy nwyddau a gwasanaethau gan Brifysgol Caerwysg, Grŵp Diddordeb Arbennig Arfordirol y Gymdeithas Llywodraeth Leol ac Ymddiriedaeth Cadwraeth y Cefnfor. 
1 Beccy MacDonald-Lofts, Swyddog Arweiniol Grŵp Diddordeb Arbennig Arfordirol y Gymdeithas Llywodraeth Leol ac arbenigwr arfordirol a morol  
2 Dr Pamela Buchan, gwyddonydd morol cymdeithasol a chyn Gynghorydd Sir Plymouth 
3 Emily Cunningham MBE, arbenigwr morol ac arfordirol a Chymrawd Ymchwil Anrhydeddus ym Mhrifysgol Caerwysg 
4 Nicola Bridge, arbenigwr llythrennedd cefnforol a Phennaeth Eiriolaeth ac Ymgysylltu Ymddiriedolaeth Cadwraeth y Cefnfor 
5 Grace Clifford, Rheolwr Eiriolaeth Cefnforol Ymddiriedolaeth Cadwraeth y Cefnfor 

